
Yak’el te ojtikinel 

Felipe Ávila

Yu’un xka’ibetik xcholovil smelolal li zapatismo xchi’uk 
li yich’el te muk’ te komon poko’ lo’il ta slumal Méxi-

co tanae, sk’an ta sjlikestik tal ta Plan de Ayala, yu’un, a’o li, 
muk’ta ts’ib xchi’uk sna’obil xcholel smelolal li stijel k’op ta 
spat k’ak’al osiletike. A’ te smelolal o li’e, li zapatismoe stsak 
batel sbe xchi’uk xchap batel snopbenal k’ux-elan stsatsub ba-
tel yip li yabtelik te sjelavel a’biletike. K’uchal slikebal sts’ib 
zapatismo, li Plan de Ayalae lek sts’ibabil, muyuk o yan ech, 
a’o te chak’sba iluk smuk’ul xchapanel snopbenal yu’unik 
xchi’uk sva’lej skuxlejal li zapatis-taetik, k’alal slikesik tal 
k’op te stojol Díaz, k’alal to ta sp’evel sbaik te stojol Madero.

Li Plan de Ayalae te lik talel yu’unik k’alal muyuk 
chap skomon lo’ilik Madero xchi’uk Zapata, li k’ot te pasel 
yu’unik te yual julio xchi’uk akosto ta 1911, k’alal laj yal li 
zapatistaetik yu’un ta xiktaik komel yabtejebik mi ta xcha’ 
och ta sk’ob xchi’uk ta x-och ta ch’akbel jteklumetik li osi-
letik ech k’uchal te tsakal te Plan de San Luis maderista, 
xchi’uk li jva’lejetik buch’u sva’anike a’ li buch’utik oche-
mik ta slikesel xchapanel li k’ope. Lek ojtikinbil li va’ mu-
yuk k’ot te chapel yu’unik komon lo’ile, yu’un li Maderoe 
ta la xchap li k’op xchi’uk li k’usi ta sk’anik li zapatistaetike, 
a’ k’ux-elan smantal li ajvaliletike, xchi’uk ta suj ak’o yiktaik 
komel yabtejebik li jpojvanejetik te ta spat k’ak’al osiletike, 
yu’un a’ chich’ te muk’ li jk’ulejetik xchi’uk li muk’ul ajvalil 
yu’unik, te tsakal te stojol León de la Barra, yu’un a’ ech o 
chlaj batel la li xi’xunel xchi’uk svulvunel yo’ntonik te ta lu-
mal morelense skoj la ti slikesojik xchapel k’op li zapatistae.

Li xchapanel k’op skuyoj li Maderoe te mak o yu’unik te 
skoj spukujil yabtel De la Barra xchi’uk li slo’lavanej sviniktak 
li ajbalilele, xchi’uk li sa’sunel slo’lainel yu’unik Zapatae, laj 
yak’sbaik iluk li mu sna’ spajes sviniktakik li Madero xchi’uk 
li delabarristae, li’e jlo’lavanejetik xchiik li zapatistaetike.

Te slajebal akosto ta 1911, skoj li xanavik xa k’otel li yabat 
jmilvanejetike, li zapatistaetike laj spajesik xchapel slo’ilik 
xchi’uk laj yikta komel yabtejebik, jayvouk yabat li Zapatae 
jatavik batel te sts’ak slumal puebla bat snak’sbaik. K’ala lik 
stsak yabtel k’uchal ajvalil ta vakib yual noviembre ta 1911 li 
Maderoe, li zapatistaetike sna’ojik xa li ajvalile muyuk bu ta 
xchap li k’ope, a’no’ox ta sujatik ta xch’unel mantal li k’usi 
chal stuk li ajvalile. Laj yil, ti yu’un x-ich’i ta muk’ li xcha-
panel k’op ta stojol li buch’utik ech snopojik uke, Zapatae 
laj yal ti sk’an ts’ibael s-unal ti yu bu lek tsakaltal chkom 
li k’uyun ti likem o ti k’op yu’unike. A’ ech, ta slikeb no-
viembre ta 1911 laj sk’anbe li jchanubtasvanej ta jteklumetik, 
Otilio Montaño, li a’ sbats’i k’ob ta abtele, ak’o stsiba s-unal 
yu’un a’ o spechik te xchapanel sk’opik. 

 St’abes te o’ntonal Francisco Mercado, muk’ta jva’lej ya-
bat Zapata, laj yil k’usitik k’ot te pasel va’ te k’ak’altik o bi: 

K’alal li jchanubtasvanej Montaño xchi’in te lo’il li jnitvanej Za-
patae, li’e sk’an o oyuk la jlikuk un, yu’un la a’ ti skuyojuntu-
tik te j-elek’ jtivakaxetik, jmilvanej, muyuk la bu jbechoj jlikuk 
jpok’tutik, ech’un ti mol Emilianoe lik yak’be yipal ak’o k’otuk 
te pasel li Plan de Ayalae, yu’un xkak’jbatutik te ojtikinel.1 

Ech xchol ta alel Porfirio Palacios, mol zapatista, li Plan de 
Ayalae laj sts’iba Montaño te ta slumal Jumiltepec, yosilal 

1 Tsakal ta Rosalind Rosoff y Anita Aguilar, Así firmaron el Plan de Ayala, 
México, SepSetentas, 1976, pp. 35-36.

Ocuituco, nopol ts’ak Puebla. Li Zapatae lik sk’el skomon 
chapik xchi’uk. Laje, k’ot smantal li Madero yu’un muyuk 
o bu ch-och te xchapbel li sk’opike, Zapatae laj yal o ti ak’o 
k’otuk xa te spukel li Plan de Ayalae. Va’ x-elane k’ot te pasel 
ta Ayoxustla, slumal Huehuetlán el Chico, Puebla, ta vaxa-
kib xcha’vinik noviembre ta 1911. A’ ech xchol ta alel Carlos 
Reyes Avilés, yan mol zapatista, Zapatae laj yik’ ta tsobajel 
skotol yaj nitvanejtak te ta va’ bu osile, te ta xanvit na laj 
xchol te alel, li laj xa skomon ke’lik li un xchi’uk Montaño: 

Ti buch’utik mu sna’ xi’ike, ak’o jelabuk tal yak’ sni’ sk’obik… 
laje, Montaño, va’al te sts’el jkot bik’it k’a’ mexa te’, li’e te’o 
stsatsal k’ejojik li jnaklejetik ta Ayoxustlae, xchi’uk smuk’ta 
vo’vunel snuk’ jchanubtasvanej ta jteklumetik, lik xchol te 
k’elel li Plan de Ayalae. Skotol li jtsoblejetike k’ot te yo’ntonik 
li une, jun snichimal yo’ntonik muk’tikil bankilal jnitvaneje-
tik, jun yo’nton laj stsak sni’ sk’obik. 

Jun ch’ib k’ak’al sejelevel o li’e, sutik ta Morelos, ta Ajuchit-
lán, Zapatae sta ta ik’el li spaleal Huautla yu’un ak’o sje-
leves slok’ta te makina jay likuk va’ une. Laje, stak jelevel 
jay pokuk li unetik ta snail jvalejetik yan lum te ta Smuk’ta 
Lumal México, xchi’uk stakbe jelevel Gildardo Magaña, li a’ 
bankilal jva’lej yu’un te ta muk’ta jteklum, yu’un ak’o stak 
ta pukel, ta ojtikinel te ta jpas vunetik ta muk’ul jteklum. 

A’ no’ox k’ot ta pukel yu’un li El Diario del Hogar, a’ to 
k’alal li yajval jpas unetik laj sjak’be Madero, me stak’ spuk 
oe, a’ li tak’bat yu’un xu’ la ti spuke, yu’un ak’o yilik, ak’o 
yojtikinik li “jobijol Zapatae”.2

2 Tsakal ta Porfirio Palacios, El Plan de Ayala. Sus orígenes y su promulga-
ción, México, s/e, 1949, pp. 53-56; RosoffyAguilar, op. cit., pp. 37-38, 
y Gildardo Magaña, Emiliano Zapata y el agrarismo en México, vol. ii, 
México, s/e, 3 vols., 1934-1941, pp. 80-83.



Li un li’e a’ xchi’il li unetik chak’ te ojtikinel li ajvalil tana 
k’ak’al li’e, yu’un ta sk’an skomon puk sk’elel li unetik li’e, 
yu’un ak’o k’otuk ta sat skotol buch’utik ta sk’an ta sk’el 
manchuk mi me’onetik li ta jlumatike.

Li Plan de Ayalae1

John Womack Jr.

Li Plan de Ayalae ch’ul jalal un yu’un li zapatistaetike.
Ta slajeb noviembre ta 1911, sba laj yak’ik ta ilel li 

unektik, a’ to laj sk’ejik ta yual o’lalti ta 1918 yu’un slekilal 
komon tsoblej, li bankilal abatil zapatistaetike, laj yilik yu’un 
li une bat’si tsots stu, ko’ol kuch’al jpok jalal ts’ib yu’unik. 
Muyuk bu batem te yo’ntonik sye’ik mi sjelik jp’eluk li k’usi 
tsaskal ta une, mu jp’eluk mu staik ta ich’el te muk’ li yab-
telike, ti echuke lajun vinik yoxvok’ abiletike xk’ot ta pasel 
li k’u x-elan nopen spasik ta jlumaltike. Te k’u no’ox yepal 
abatiletike, mu xa epukuk, te ta Morelos xchi’uk Puebla, te 
laj yak’bik yipal a’ to ka’lal laj yak’ te yo’ntonik li Plan de 
Agua Prieta ta yual abril ta 1920. Laje, li Plan de Ayalae, lik 
stsak yip k’uchal li muk’ta jtsovanej ta sa’el lekilal ta slumal 
México, a’ li sbiinoj reforma agraria. 

Li une mu j-ok’uk no’ox k’ot te pasel yu’unik. Ti k’u 
x-elan xcholovil stusanel ta alele, oy xa vo’ne slikel tal xcha-
panel te xa ta lajuneb yoxvinik a’ bil slikel tal, a’ k’ux-elan 
laj xchol te alel Juárez yu’un li tsots la stu stsakel ta un li 
“mantaletik” xchi’uk li “komon mantale”, a’ te laj stsakba-
tel tip yu’un li yich’ojsbaik ta muk’ k’uchal jmoj jnaklejetik 
k’alal jelal pojbail ta yok sk’ob francesesetik, xchi’uk skoj li 
ilbajinel slikesoj k’alal laj yak’ ye xchi’uk li snatil a’biletik ta 
sk’an chkom ta ajvalil li mol Porfirioe , xchi’uk li, muyuk xa 
k’usi lek malabil ta stojol li lekil Maderoe.

1 John Womack Jr., ts’ib tsakal ta “Apéndice B”, Zapata y la Revolución 
mexicana, México, fce, Historia, xx, 2017, pp. 435-442.

Xcholobil li k’ux-elan snopbenal yu’unik li zapatistae, 
ta xal, k’ux-elan likemtal li sa’el lekilal, li pojvanej likem-
tal yu’unik sbalunebaluk xa ue. Li yibile a’ li Plan de San 
Luis, yu’un Madero, ko’ol k’uchal li s-un Ayala ich’i ta 
muk’ ta yual marzo ta 1911. A’ ech, lik snet’ik lok’el skotol li 
buch’utik yakil stsakoj yabtelik, te ta bik’tal jteklum k’alal ta 
muk’ul jteklum, li buch’utik ak’bil yabtelik to ono’oxe, sle-
kil t’ujel ach’ ajvalil xchi’uk smeltsanel xchapanel smantalil 
skotol li xchapel sk’oplal s-unal balamiletike. Li k’usi sk’eloj 
Zapatae muyuk bu jelbatel yu’un te sjunul yual takinal ba-
lamil, me a’uk k’u s-alal jelav te akostoe. 

A’to k’alal lajik te nutsel lok’el yu’un jchukvanejetik te 
ta Morelos ta slajeb setiempre, li zapatistaetike lik xcholan 
stusanik sts’ibael s-un stukik. Mu lek ts’ibabiluk li s-unike 
“Te ts’ibabil li k’usitik ta sk’anbik xchapanel yu’un li ajvalil 
Francisco L. de la Barra”. Manchuk me te xvulvun yo’nto-
nik yu’un li k’u x-elan k’ot te chapel li st’ujel ajvalile, te laj 
xcholik te alel k’u x-elan li un chk’ot te pasele, te stsakojik li 
poko’ nopbenal yu’unike.

I. Kich’ojtutik te muk’ li mol Francisco L. de la Barra, 
ajvalil ta muk’ta jteklum tana k’ak’ale. 

II. Jk’antutik sjelik lok’el li ajvaliletik va’ajtik tanae, li 
ach’ buch’utik chva’i komele ak’o st’ujel te jnakleje-
tik, me jpas mantaletik chi’uk muk’ul jnitvanej [sic] 
yu’un li buch’utik ochumik te xchapel, sa’el lekilal 
li’e. A’ech sk’an pasel te stojol li muk’ul jchujvanek 
jcha’biej ama’ketike. 

III. Jk’antutik ak’o xch’ubasbaik lok’el, yiktaik komel li 
amak’etik, bu yak’ojsbaik tana li yabat ajbalil te ta 
slumal Morelos, Puebla, Guerrero xchi’uk Oaxaca.

IV. Mu ak’o pasuk li st’ujel ajvalil.

V. Te slekilal jteklumetik ak’o yich’ pukbel, li osiletike, 
vitsetike, sat o’etike yu’un a’ skoj likem li k’ope.

VI. Jk’antutik ak’o stup’ik li sna ajvaliletik xchi’uk ak’o 
skoltaik lok’el skotol li jsa’lekilal chukajtik te chuke-
baletik te sjunlajal jlumaltike.

Sufragio Efectivo No Reelección.  
Sn. Juan del Río, Spbre. 26, 1911.
[Yak’oj sni’ sk’obik:] Emiliano Zapata, Eufemio Zapata,
José Trinidad Ruiz, Agustín Quiroz, Jesús Jáuregui,
Emigdio L. Marmolejo, José Cruz, Jesús Navarro,
José Rodríguez, Jesús Sánchez, José Vergara,
Mariano Rodríguez, Próculo Capistrán, Amador Salazar.

Me laj xchap k’usitik skan chapel li De la Barrae, li zapatis-
taetike chiktaik la komel li yabtejebike.2

Svakibal xemana sjelavel o li’e, Zapatae lik xchol te alel 
li k’usi sk’anbik li ach’ ajvalil Madero, yu’un xiktaik o komel 
xchapel li k’ope. Jamal xa te a’yiel xcholel li lo’il li’e mu te 
xmakmunuk k’uchal li laj yalik ta setiempree, a’ li laj skoltas-
ba te sts’ibael Gabriel Robles Domínguez. Mu xa lom natuk, 
a’ no’ox te xchol te alel te stojol Morelos xchi’uk muyuk xa 
te tsakal tal li sa’el slekilal jteklumetike, a’ xa no’ox te tsakal 
tal li sa’el xcha’ pojel sutel li osiletike, xchi’uk yich’be xa te 
muk’ yabtel li ach’ ajvalil, xchi’uk li sva’anel ach’ ajvaliletik ta 
vik’tal jteklumetik, xchi’uk li sva’anel stotilal jchukvanejetike.

1ª Lok’uk batel te sna ajvalil li general Ambrosio Fi-
gueroae.

2 “Memorial de Emiliano Zapata”, San Juan del Río, 26 de septiembre 
de 1911, Archivo de Genaro Amezcua, Centro de Estudios de Histo-
ria de México del Parlamento Cultural de Condumex.

2ª Ak’o yiktaik komel sna ajvalil li yabat jchukvaneje-
tik, tsobilik yu’un Federico Moralese. 

3ª Muyuk bu ch-ochik te chukel skotol k’u yepal sli-
kesojik k’op yu’un ta sa’ik lekilale. 

4ª Ak’o ochuk te ts’ibael jlikuk s-unal ti yu bu tsakal man-
tal yu’un ak’o ich’iuk te muk’ li j-amtel ta osiletike. 

5ª Li yajchukvanej muk’ta ajvalile, ak’o yiktaik komel li 
balamil yu bu ochemik tanae. Li k’u s-alal chnatej ba-
tel te slok’esel batele, a’ te snop stuk li mol ajabalile; 
k’usie li jtsobvanej Zapata va’anbil yu’un yabatake, ta 
slekilal ta sk’anbe mol Madero, li k’u snatil chnatej ba-
tel yu’une, mu ak’o jelabuk te o’ob yoxvinik k’ak’al. 

6ª Yo’ muto bu chlok’ik batel ti yaj chukvanej muk’ta 
ajvalile, te to va’ajtik stsakoj komel yabtejebik yo’vi-
nik cha’ bok’ yabat Zapata, a’ ajvalil chal te k’usitik 
jteklumal chbat abtejukuk. Li va’ yepal abatiletike 
chkom te yabat jteklumetik chi’uk, a’ ch-och te ya-
bat sbats’i k’ob ajvalil. 

7ª Li buch’u stsobatik te abtel li abatiletik li’e, a’ chal li 
mol Maderoe, li jtsovanej Zapata, li va’anbil te ba-
kilaletik yu’une, te slekilal sk’an yu’un ak’o k’otuk 
te stojol li mol Raúl Madero mi Eufemio Zapata. 

8ª Skotol li jnivanejetik buch’utik likem ono’ox te sa’el 
lekilale, chich’ik ak’bel s-unik yu’un mu sta smulik. 

9ª Li jnitvanej Zapatae muyuk ta stik’sba ta sk’op 
ajvalil xchi’uk ta sujsba te yalbel li yabatak yu’un 
ak’o yich’ik te muk’ li ajvaliletik va’anbilike. 

10ª Li muk’ta ajvalile, xlik stoj k’uyepal il komen yu’un 
skoj li k’ope, lajun mil pexu tstoj. 

11ª Li ajvalil ta lume, a’ st’ujik li muk’ul jnivanejetik 
slikesojik k’op yu’un sa’el lekilale, ech k’u x-elan 
chal li mol Maderoe.

12ª Li slumal Villa yu’un Ayalae lajuneb yoxvinik ta 
vo’ viniketik va’al chkomik te xchabiel. 

13ª Li yabatak li jnitvaanej Zapatae stsobsbaik skotol te 
ta Villa yu’un Ayala xchi’uk Jonacatepec.

Villa yu’un Ayala, buluch noviempre ta 1911.

li JnitvaneJ emiliano Zapatae3

Chib xemana sjelevel, li zapatistaetike lik yu’unik li k’op 
yu’un sa’el lekilale a’ stuchojik li Plan de Ayalae. Ti buch’u 
laj spas li une, ep yantik k’u x-elan xcholbik slo’ilal. Oy xa 
buch’u skuyoj ti Francisco Vázquez Gómez laj sts’iba anta laj 
yak’be Zapata.4 Yane a’ la skuyojik li Emilio, yits’in mi sban-
kil li Francisco, li jataven batel ono’ox te San Antonioe, a’ la 
te yich’ojbatel jpok slok’tombail li un laj spas Otilio Monta-
ñoe, mu xa la lom tsotsuk li k’usi ta sk’ane, lik la stak sutel te 
slumal Morelos yu’un ak’o yich’ pukel.5

Jun xa nixtoke chal yu’un li Emilio Vázquez, Montaño, 
Paulino Martínez xchi’uk Enrique Bonilla, li a’ik ono’ox 
jts’ibajometik te Diario del Hogar, te la komon laj slajesbik 
smentsane li une.6 Yan xae chal yu’un ox vo’ buch’utik mu 
lekuk ojtikinbil likemik ta Guerrero (Gonzalo Ávila, Salustio 
Carrasco Núñez xchi’uk Fidel Fuentes) a’ la laj smeltsanik li 
une anta lik stakbik batel Montaño te ta setiempre 1911 la.7 
Yantik xae yalojik ti a’ la laj sts’iba li Palafox mi Soto xchi’uk 

3 Tsakal ta Gildardo Magaña, Emiliano Zapata y el agrarismo en México, 
vol. ii, México, Editorial Ruta, 2a. ed., 1951, pp. 65-66.

4 Ramón Prida, De la dictadura a la anarquía, 2a. ed., México, Ediciones 
Botas, 1958, p. 382.

5 Teodoro Hernández, “La verdad sobre el zapatismo”, Mujeres y De-
portes, 13 de febrero de 1937.

6 Francisco Cosío Roberto, “El dragón de dos cabezas. Zapata y Pascual 
Orozco”, Mujeres y Deportes, 6 de marzo de 1937.

7 Arturo Figueroa Uriza, Ciudadanos en armas. Antecedencia y datos para 
la historia de la Revolución mexicana, 2 vols., México, B. Costa-Amic, 
1960, vol. i, pp. 275-276.

mi Gama.8 Skotol o bu talem o lo’il o avi to, ech no’ox chkalti-
ke ko’ol xchi’uk mu echuk o x-en. Ech ni xtok oy jpok sbats’i 
sts’ibaojik zapatista va’ une, li k’u x-elan ts’ibabil xchi’uk li 
k’usi ts’ibabil oe jsolel xk’ot te ko’ntontik jch’untik o. 

Li k’u x-elan tsibabil o va’ te un oe, Ilin la va’ Jzapatae, 
a’ la yu’un li jts’ibajometik te ta muk’ul jteklume, laj la yalik 
k’alal k’otik la te octubre te ta Morelos xchi’uk te ta muk’ul 
jteklume, a’ no’ox la k’otik te elek’ anta laj la yalbe Montaño, 
ak’o la xchapbe smelolal yu’un ch-och te ak’el te ilel yu’un ti 
zapatistaetik ma’uk la j-elek’etik. Albilik yu’un li jnitvaneje-
tik yu’unike, Montaño xchi’uk li sviniktake, laj la sts’ibaik jlik 
sba un. Te slikeb noviempre, Zapatae lik sk’el, lek laj yil, k’usi, 
mu xa tsotsuk stu laj yil a’ li lajem xa xchap slo’ilik xchi’uk 
Robles Domínguez. K’alal muyuk k’ot te chapel li k’ope, Za-
pata xchi’uk li Montañoe, jatavik batel te te’tik te ta slumal 
Puebla xchi’uk te laj snak’ sbaik te ta slumal Miquetzingo. A’ 
te laj sts’ibaik o te une. Li k’usitik laj sts’ibaik oe, chal la Zapa-
tae a’ la li k’u x-elan komon snopojik li jnitvanejetike; skotol 
li k’usi laj sts’ibaike, a’ li k’u x-elan laj yal Montañoe. K’alal 
laj sts’ibaike, lik stsob skotol yabatk li Zapatae, te ta bik’it jte-
klum nopol te Ayoxustla, lik sk’elik li une xchi’uk laj snochbik 
yol sk’obik. Laje li Zapatae, bat yu bu tsobajtik li yabatak te ta 
vitsetik ta Morelos, nopol Huautla, te k’ot jelubtasbat te maki-
na yu’un jun pale, jay likuk slok’tael va’ une. Laje, stak jelevel 
jay pokuk li unetik, ta snail jvalejetik yan lum te ta Smuk’ta 
Lumal México, xchi’uk stakbe jelevel Gildardo Magaña, li a’ 
bankilal jva’lej yu’un te ta muk’ta jteklum, yu’un ak’o stak ta 
pukel ta ojtikinel te ta jpas vunetik ta muk’ul jteklum. yikta 
komel li lo’il slikesoj xchi’uk li maderismoe anta ak’o spuk li 
“un tsots sk’oplale”. A’ no’ox k’ot ta pukel yu’un li El Diario 
del Hogar, a’ to k’alal li yajval jpas unetik, laj sjak’be Madero 
me stak’ spuk oe, a’ li tak’bat yu’un xu’ la ti spuke, yu’un 

8 Por ejemplo, Gates en World’s Work, abril de 1919, p. 658.

ak’o yilik, ak’o yojtikinik li “jobijol Zapatae” anta lik spuk ta 
o’lajuneb diciembre, ta cha’ cha’ pok, te j-ok’ no’ox laj o, laj te 
akosto.9

Xch’ayet kapal vots’ol, me jutebuk k’u x-elan sts’ibajik te 
muk’ul jteklum, li une lek k’elbil te ta skotol li juju p’el k’usi-
tik tsakale. K’usi lek xvinaje chan chol k’u x-elan snopbenal 
yu’un li zapatistaetike. Ta slikebe; li k’usi likem yu’unik li 
Zapata xchi’uk yabatake, mu a’uk xa no’ox te likem yu’unik 
ta Morelos mi te no’ox nopol, k’ataj xa yu’unik te sa’el lekilal 
te sjunlajal jlumaltik, yu’un chaltsajesik li muk´tikil ajvali-
letike. Te xchi’bal, li buch’utik slikesojik k’op yu’un tsa’ik 
lekilale, mu a’uk no’ox xch’a sutesbik te sk’ob jteklumetik 
yosil lajem te pojbelik, xcha’ la pojik sutel skotol li osiletik 
pojbilik yu’un sk’ulejetik, mi mu’ xak’ik ti jk’ulejetike, yu’un 
ch-och ono’ox te pojbel o. Te yoxibal, mi tsak la yu’unik jay 
vo’uk li maderistaetike, ma’uk la jchukeletik yu’un pletu 
chk’ot yu’unik, a’ la li jlo’lavanjetik oe. Te xchanibal, yu’un 
xchibajesel jtoyombailetike, muyuk la ta sva’anik ajvaliletik 
me muyuk to uem yu’unik ti k’ope. Li k’usitik k’ot te k’anel 
k’uchal o li’e, mu junuk buch’u yan li ochemik te sa’el leki-
lal, likemik te sk’anel yu’unik oe, a’ no’ox li anarcosindica-
listaetike, xu’ me sk’anik ech uk o, me a’uk ti a’ spechojik 
oxibuk xa a’bil ni xtok oe. Li Plan de Ayalae a’ no’ox sutesbel 
yo’nton ajvaliletik te ta muk’ul jteklum, a’ sutesbel yo’nton 
jujun bik’tal jteklum, li oy xa ep buch’utik sna’ xa stunesik 
abtejebaletik; k’usi spich’etel o’ntonal no’ox o va’ li’e, k’usi 

9 Magaña, op. cit., pp. 80-83. Comentarios y confirmaciones de esta expo-
sición se encuentran en Porfirio Palacios, Emiliano Zapata. Datos biogra-
fico-históricos, México, Libro Mex, 1953, pp. 62-63, y El Plan de Ayala. Sus 
orígenes y su promulgación, 3a. ed., México, s/e, 1953, pp. 47-48, 57-61; 
Serafín M. Robles, “Semblanza del Plan de Ayala” y “El Plan de Ayala. 
Cómo fue el juramento de este histórico documento”, El Campesino, ene-
ro de 1950 y diciembre de 1954; y Marte R. Gómez, Las comisiones agrarias 
del sur, México, Librería de Manuel Porrúa, 1961, pp. 93-96.

no’ox u’ yu’un o va’ une, a’ la ti ilatik yu’un ti ovil no’ox la 
va’ un sts’ibaojik jsutesej osiletike. 

Xvinaj te oy yantik sts’ib jsa’ lekilaletik te tsakal te s-unal 
Plan de Ayalae. Li jpoke a’ li Plan yu’un Tacubaya, ts’ibabil 
yu’un stsatsubtasel sva’anel te ajvalil Emilio Vázquez, li’e 
tsakal sk’ak’alil ta 31 octuvre ta 1911. Te tsakal slo’lavanel 
xchi’uk sbolilal yabtel Madero, xchi’uk chalik yu’un li yab-
tel li Jvaskestike a’ la stambel batel li abtel likem tal ta 1910. 
Lek cha’ ts’ibabil, li snopbenal xchi’uk li k’usitik sts’ibaojik 
buch’utik te ta Tacubayae, a’ ech te ts’ibabil te Plan de Ayala, 
ti yu bu ts’ibabil o va’ bue, ech laj xcha’ ts’ibaik o, a’ te cho-
lol sts’ibael te ta slikeb sts’ib zapatistaetik. Li buch’u ko’ol 
snopbenal yu’un va’ buch’utik te ta Tacubayae, xu’ me a’ 
Paulino Martínez, li a’ laj stsakbe yol sk’ob s-un li Jvaskes-
tike, xchi’uk lek sk’oponsbaik li buch’utik te ta Ayalae. Xu’ 
me laj skomon chap sk’opik xchi’uk Zapata xchi’uk Mon-
taño, anta lik yalbe Madero li k’usi mu xk’ot te yo’ntone, 
a’ te laj yak’ jelevel li k’u x-elan snopbenal yu’unik xchi’uk 
k’ot te pasel yu’unike. Xu me k’ot te sk’obik jpokuk slok’ol 
Plan yu’un Tacubaya, anta a’ laj stunesik yu’un sts’ibaik li 
un chak’ik te ojtikinele. Li k’usi xa yan xvinaj te ta Plan de 
Ayalae, a’ li s-un li Partido Liberale, a’ to stamojik tal k’alal 
to ta 1906, snopbenal chapaltal k’alal laj yak’ a’yuk slo’ilik ta 
oxib xch’a vinik yual liciempre ta 1911, lek p’ijil ts’ib anar-
cosindicalista spukik ta stojol skotol jnaklejetik ta jlumaltik, 
yu’un ak’o xcha’ poj sutel yosilik, xchi’uk muk’tikil nail ab-
teletik, yu’un k’otuk ta Komon lekilal.10 Ep li k’usitik snop-
benal ts’ibabil te tsots laj stsakik te muk’ li liberaletik, a’ te 
lek xvinaj te yak’el sloilik te setiempre, te’o jay kojuk tsakal 
tal te Plan de Ayala. Ech k’uchal te tsakal cha’ koj slok’tom-

10 Yu’un li lo’il li’e, sk’an k’elel Ricardo Flores Magón, Vida y 
obra. Semilla libertaria, 3 vols., México, Grupo Cultural Ricardo 
Flores Magón, 1923, vol. ii, pp. 36-45.

bail jmileltik, jyajeletik, milbail, xch’ich’el jmileltik, pojol 
chak’al milbail, smalel ch’ich’, li’e muyuk ech chkiltik tsakal 
te yantik unetik, k’usi a’ te ep tsakal te sts’ib Partido Libe-
ral. A’ ech no’ox, spojel sutal li k’usitik ochem xa te sk’ob 
ajvaliletik te yan balamile, xchanibal me s-o’obal xa a’bil te 
yual setiempre, ech xa ono’ox laj sk’anik tal li liberaletike, te 
ta 1911 komon laj sk’anik xchi’uk li zapatistaetike. A’ no’ox 
ech, li liberaletike jamal la yalik ti a’ ta sk’anik li komon 
ch-abtejik batel a’ to me lek stsak yipik skoltasbaike, ech la 
xchanik li zapatistaetike, a’ ech laj yalik: a’uk ti Madero, te 
k’u x-elan snopoje, a’ no’ox laj stsobsbaik chi’uk li “compa-
triotas”, xchi’uk li “conciudadanos”, ti buch’utik te Ayalae, 
a’ laj stsobsbaik xchi’uk “jchi’iltik”. K’usie, yantik bol lo’il 
nopbenaletik, slok’taojik li k’usitik ts’ibabil te Plan de Ayala, 
a’ laj stsakik li liberaletike: jpas mantal, sa’el lekilal, pukuj, 
toyambail, chukel, j-ilbajineletik, altsajesel, yaxalil, lumalil. 
Laje k’usi k’u stsak li une, “Lekil kolelal, sa’el lekilal, xchi’uk 
Mantal” ko’ol k’uchal s-unik li liberaletik ts’ibaojik ta 1906, 
“Yach’ubesel, Sa’el lekilal, xchi’uk Mantal”. A’ li jayvo’uk 
liberaletik laj spas yabtelik te stojol zapatistaetike, bu pastal 
yu’unik li k’usitik laj snopike, a’ li k‘u s-alil muyuk to na’bi-
lukuke, sbiinoj Regeneración, li Zapata xchi’uk Montañoe, 
sna’ojik li unetik chk’ot yu’unik k’alal te muk’ul jteklume. 

K’usi mu xlaj yu’un abtel li vinaj mu stukuk laj snopik li 
k’usi laj yalike. Manchuk me te ono’ox tsakal jutuk snopbenal 
jvaskestike, li Plan de Ayalae ma’uk chak’ te ojtikinel li jvas-
kestike, ech k’u x-elan skuyojik li ajvaliletik te muk’tikil jteklu-
metike. Me a’ skotael Emilioe, ¿K’uyun te mu jamaluk chalik, 
k’alal yo’ntonukuk staik koltael yu’un buch’utik slikesojik 
k’op te sa’el lekilal li jvaskestike? ¿K’uyun li “yalab snich’nab 
slumal Morelos” muyuk bu laj sbiiltasik me jkojuk li Emilio mi 
Franciscoe? ¿K’uyun a’ laj sva’anik komel te bankilal jsa’ lekilal 
li buch’u mu lekuk xil Emilio, Pascual Orozco? anta, ma’uk o 
slumal xch’ichel, li une ma’uk sbol un liberaletik. Oy juju chol 

bu te jik’ab te tse’oj yu’un li anarcosindicalistaetike, a’ li une 
chal yu’un li “Jch’ul totik” xchi’uk li “jteklumetike” komon laj 
skoltasbaik te slikes sa’el lekilal te 1910, k’ajom jchol cha’chol 
te tsakaltal, li oy j-abteletik te muk’tik nail abteletik, te tsakaltal 
li ech xch’unojik li oy va’al yajval li osiletike. Me jutebuk xojti-
kinik li sa’el lekilale, anta a’no’ox xchak’ iluk k’ustik ech chk’ot 
te pasel te yantik balamil skuyojik, a’no’ox stojoj yo’ntonik, me 
lek ilatik yu’un “P’ijil jnakeljetik te yan lumetike”, ti slumal Eu-
ropa eduardiana xchi’uk li Estados Unidos, xchi’uk li yajvalil 
Taft sbie. Te ta 1910, li liberaletike, lik yak’ik te ojtikinel ach’ 
s-unik ko’ol k’uchal li yu’un sa’el lekilale; a’ li “Osil xchi’uk 
Sa’el lekilal”, li Ayalaetike ech o kom yu’unik li spoko’ ts’ibike, 
a’no’ox laj sjelik yu’un ak’o yal “K’atp’ujel, Lekil kolelal, Sa’el 
lekilal xchi’uk Mantal”. 

Li Plan de Ayalae jun no’ox, a’ no’ox te ep xa yan unetik 
butik xa vinaj te k’u snatil spoko’ loil sjunlajal jlumaltike. 
Li ts’ibetik butik tsots stue, a’ li svak kojale, li s-uk kojale, li 
svaxak kojale, a’ li te tsakal slekubtasel slumal jteklumetike, 
muyuk bu ep tsakal tal k’usitik ts’ibabil te yantik unetik, 
ech k’uchal stsakojik li yantike. Li k’usi lek tsakal ta svayak 
kojal, sa’el slekilal li me’on antsetik xchi’uk sme’on alabik 
yu’un skoj li milbaile, muyuk bu yan ech. Ech ni xton li ts’ib 
te slajunkojale, a’ te stojol jlo’lavanejetik. 

Lik k’usi lom lek xchi’uk li muyuk o ech yan oe, a’ li tsakal 
spoko’ lo’ilal jlumaltike. Li yantik unetik ts’ibabilike muyuk 
bu ep stsakojik k’ux-elan yibiltak li jlumaltike, xchi’uk li une-
tik li’e, a’no’ox stsakojil li volje chabje k’ak’ale. Ech k’uchal te 
Plan yu’un San Luise, a’ no’ox te jutuk ts’ibabil jchol, li k’u 
x-elan ch-abtej li antirreeleccionistaetik te s-un li porfiristaetik 
yu’un La Noria (1871) xchi’uk li Tuxtepec (1876), kusie, te ta 
Plan de Ayala, li jp’el yalbel smul te stojol Maderoe, a’ li ta 
sk’an “yu’un ak’o yilik li… te’ mu xchay li yatolal ts’ib 57, 
ts’ibabil xchi’uk xch’ich’el jsa’lekilaletik te Ayutla”, xchi’uk 
xcha’ pojik li lumetik ochem te sk’ob jk’ulejetike, “yak’el iluk 

mantale” a’ li mantaletik “och yu’un te pasel li na’bil te o’nto-
nal Juárez, li k’usitik yu’un ch’ul naetik, laj snijanel jtoyombai-
letik, li a’ yo’ntonukuk te oy sk’elojik me’nal xchi’uk lo’laele”. 
Muyuk bu tsakal te ta un “sts’ijlej balamil” “Muel” “Ich’el te 
muk’”, li k’usitik ts’ibabil te yantik unetik te muk’tik jteklu-
metik, te sk’ak’alil tal o bi muyuk bu tsakal o. K’usi laj stsaki-
ke a’ “Xcha’ sa’el lekil kolel” yu’un li lum j-ich’vanej te muke, 
anta cha’ koj ech laj yalik, sa’el li “lekilale”, li’e mu yanuk ta 
vachteinel te jlumaltik, ech xa ono’ox snopojik talel ta vo’ne, 
te k’alal lek to sk’ulejalik te ta s-a’bilal xvi, te laj xcha’ tsakik ta 
s-a’bilal xviii yu’un li jk’atajesvanej borbonetike, li koltabilik 
te spukel yu’un Humboldt, li te xcha’ ak’sbailan iluk te tsat-
sal k’op, yu’un tskoltasbaik te yok sk’ob jkaxalnetik, anta laje 
ch’aybil kom te o’ntonal te k’u s-alil “abtel” porfirianae. A’ te 
tsakal tal ta spoko’ un jnakleketik, ta sjunlaj julmaltik, Plan de 
Ayalae laj spuk xch’unel mantal te yo’nton skotol jnaklejetik, 
anta mu xa xk’ot te yo’ntonik k’u x-elan yan ti slumaluke. Li 
yantik, buch’utik mu sventaukuk li s-unal poko’ lo’ile, mu-
yuk bu k’ot te yo’ntonik. 

Li k’u yutsil laj sts’ibaik s-un skuyojike a’ snopebal yu’un 
Montaño. Jchanubtasvanej mu lekuk tojbil, li ep laj sk’el une-
tik ts’ibabil yu’un li k’u x-elan chak’ te chanel un Porfirio 
Díaz, a’ te laj xchan li k’usitik sna’e, Montañoe te me’ontik 
kuxul anta xch’unoj li ech o li k’usitik lek ech’emik ono’oxe. 
Na’tik k’uchal li lek k’ot te yo’ntonike, a’ koliyal li snopbe-
nal ajvalile. Li’e te xchol te alel lo’il te stojol Días k’uchal jun 
muk’ta bankilal te muk’ta lekil jp’ijikil republicanoetik, yu’un 
ak’o sbalinbelik slo’ilalik te jlumaltik. Jva’yeltal Hidalgo, laje 
Morelos, te xa no’ox xtal Juárez slajeb xae, a’ li bankilal repu-
blicano yu’unik, li tsatsal totil jchukvanej xchi’uk sts’umbal 
yabat Juárez, a’ li mol Porfirio.11 Li buch’u xa te sts’akts’un 

11 Jlik un lek ilbil te sts’ib Manuel Payno, Compendio de la historia de 
México, 6a. ed., México, Imprenta de F. Díaz de León, 1880.



tale xu’ me a’ li, buch’u a’ xa slajeb sts’umbal li Habsburgoe-
tik x-ene, a’ li xcha’ kojal ajvalil yu’un Díase, li lek spe’jetel 
vinik Ramón Corral. Yu’un li p’ijil jnaklejtik te bik’tal jetklu-
metik k’uchal Montaño, ech’om pukuj chilik. K’alal ch-ech’ik 
xa no’ox ti buch’utik jamal chk’opojike, a’ te tsak batel yip 
yu’unik li buch’utik bankilal cha’i sbaike, ech k’uchal Juárez. 
Te ta skomiteal yo’vinik sk’inal Villa yu’u Ayala, Montaño 
laj yak’ te yo’nton yich’el te muk’ li poko’ jbu’eletike xchi’uk 
tsatsub sk’ak’al yo’nton te stojol pochanetik tana k’ak’ale. 

Ech li Zapatauke te smuk’ubtas yo’nton te stojol li 
buch’utik laj slikes tal k’op yu’un sa’el lekilale. Yaj cha-
nubtasvanej te ta Anenecuilco, poko’ abatil k’alal lik k’op 
xchi’uk Fransesetike, anta li Zapatae te p’ejel te yo’nton li 
k’usitik laj xchan te spoko’ lo’ilal jlumaltike.12 Cha’vo’ sjun-
totak laj stsak sbaik te milel te ta Puebla xchi’uk yabatak 
fransesetik, xchi’uk li buch’utik komon skopike, anta te 
xchikintaoj ch’italel xchi’uk o. K’alal chlo’ilaje te stailan te 
alel sbi Hidalgo, Morelos xchi’uk Juárez. Bankilal te slumal, 
skoj me’nal k’atajem te sjtsibaej poko’ lo’ieltik, s-unal bala-
miletik, li Zapatae sna’oj k’uyun liktalel li k’ope. Li stuke 
ech k’uchal Montaño, li Plan de Ayalae a’ la s-unal skoltael 
sa’el slekilal jteklumetik te yok sk’ob jteklumajeltik, ti stuki-
ke ko’ol no’ox chiliko.

12 Porfirio Palacios, Emiliano Zapata, p. 18, y Joaquín Páez, El Sol de Puebla, 
2 de abril de 1951.



Slok’ol xchi’uk sjelubtasbel sts’ib li  
Plan de Ayalae1

1 Plan de Ayala, (edición facsimilar), México, Segob, 1979.

Plan de la Villa yu’un Ayala

plan libertador yu’un yalab snich’nab Slumal Morelos, te 
tsakajtik xchi’uk li ejercito Insurgente li a’ sk’elik smelolal 
ak’o k’otuk te pasel Plan yu’un San Luís Potosí, xchi’uk li 
k’usitik laj smeltsanik yu’un xchapaj batel sjunul jlumaltike. 

Li buch’utik tsoboluntutik te sa’el lekilal, te yak’bel yip 
yu’un ak’o k’otuk te pasel, li k’usitik k’ot yalel ta jtob No-
viempre ta 1910 sjelebel k’ak’ale, jun yutsil chkaltutik te 
sat skotol p’jikil jnaklejetik, yu’un ak’o yilik ti o’ontutik li 
kich’ojtutik te muk’, li k’usitik jtsakojtutik te un, yu’un ak’o 
lajuk li ilbajinel chi’uk uts’intael; xchi’uk jpojtik jlumaltik 
te yok sk’ob j-ibajinvanejetik, li kikatsinojtik, ech k’u x-elan 
tsakal tana li’ te un li’e.

 Jun.- Ech o ilbil yu’un li slumal Mexicano abatinbil 
yu’un mol Francisco I. Madero, ay smal xch’ich’el yu’un ak’o 
staik talel lekil kolel xchi’uk ak’o ich’iukuk te muk’, laj yak’ 
ye yu’un chich’ te muk’ li ts’ibabil k’uchal “Sufragio Efectivo 
no Relección”, slo’lael li jamal chk’opoje, k’uyun likem k’op, 
sa’el lekilal, xchi’uk slekil kolel jteklum; li buch’u va’ x-elan 
chkaltutike a’ mol Francisco I. Madero, a’ li buch’u laj slikes 
tal k’op, ti bu laj sujvanuk te xch’unel k’uchal jun mantal, li 
k’usi x-en snopbenal yu’un li poko’ ajvalil mol Francisco L. 
de la Barra, yu’un laj suj li jteklumetik ak’o xch’unik ti a la 
yaj koltavaneje, xchi’uk o li ep laj smalilan ch’ich’, anta k’exlal 
sba mukul natej batel yu’un vokolil te sjunlajal jlumaltik, 
a’no’ox sk’eloj slekilal stuk, nichim ak’al no’ox yo’nton cha’i 
te spukujil, muyuk jutuk k’exlal sujvanej te xch’unel poko’ 
mantal anemtal te ts’ib 57, ts’ibabil te xch’ich’el jsa’ lekilal te 
Ayutla; tsakbil te muk’ li’e: li yabtel bankilal jlikesej k’op te 
sjlunlajal jlumaltik li mol Francisco I. Madero, mu lekuk k’ot 
te pasel

li jun yutsil laj slikestal, koltabil yu’un jch’ultotik xchi’uk jte-
klume, li va’al komel yu’un skotol smantal ajvalil xchi’uk bol 
j-ilbajinvanej mantaletik yu’un li pukujil Porfirio Díaz, li’e 
mu stak’ te alel yu’un a’ li bats’i yak’el te ilel slekilal jlumal-
tike, anta a’ li mu lekuk chkil jbatutik xchi’uk mu xk’ot te 
yo’ntonik li k’usi ochemuntutik te spojel tanae, slikesbik sjol 
sjunul jteklum xchi’uk xcha’ jamilanik batel syajemal jlu-
maltik, yu’un ak’o yuch’ xch’ich’el; na’bil yu’un: li mol Fran-
cisco I. Madero, ajvalil te jlumaltik tana k’ak’al, mu sk’an 
spas li k’usitik laj yak’ ye te stojol julmaltik, li te tsakal te 
Plan yu’un San Luis Potosí, sokesbatel li k’usitik ts’ibabil te 
unetik k’otem te pasel te ta Ciudad Juarez, sa’batel slajeb li 
k’usitik koltaat yu’un ak’o k’otuk te ajvalil te sjunul jlumalti-
ke, te pak’taj k’op, xchi’uk epal slo’lael jlumaltik; nabil yu’un 
jay kojuk li mol Francisco I. Madero, smukul nak’oj li spuku-
jil yabtel tuk’etik, xchi’uk sjik’avtas te ch’ich’ li jteklumetik 
sk’anik, ak’o k’otuk te pasel li k’usitik laj yalik k’alal jelav 
k’ope, skuy te j-elek’etik, natej batel yu’un milel, jtup’vanej 
x-epal lajbatel yu’un ti bu ech smelolale, sa’el lekilal xchi’uk 
li mantale: Ilbil xa yu’un li ajvalil te sjunlajal jlumaltik mol 
Francisco I. Madero laj spas ta xch’ich’ slo’lael jteklum li 
st’ujel ajvalile, suj li jteklum yu’un ak’o xch’un a’ xcha’ va’al 
ajvalil li mol José María Pino Suárez, sva’an va’an ajvaliletik 
ta jujun jteklum, ech k’uchal li muk’ul yabat jmilvanej Am-
brosio Figueroa verdugo sbie, jlo’lavanej te ta slumal More-
los, anta a’ ech sbol skomon k’opik xchi’uk li jk’ulejetik, jpoj 
balamiletik, xchi’uk li j-ilbajinvanejetik mu xk’ot te yo’nto-
nik li sa’el lekilal stuk laj slikesike, a’ k’u x-elan 

xnatej batel yu’un li yabtel xk’ot te yo’nton stuke, ech’om 
j-ibajinvanej, a’ to ech’om k’uchal Porfirio Díaz; lek xvinaj li 
yilbajinoj sjunlajal jlumaltike, muyuk yich’oj te muk’ sk’elel 
li k’u yepal oy muyuk li mantaletike, ech k’u x-elan k’ot te pa-
sel te slumal Morelos xchi’uk butik yantik balamiletik, k’ataj 
yu’un te ech’omal muk’ta bol vochetel utbail tsakal komel te 
spoko’ lo’il jlumaltik, yu’un li va’ x-elane chkaltutik yu’un 
va’ Francisco I. Madero bol, mu xpas yu’un li k’usitik laj yak’ 
ye te sa’elel lekilale, mu sna’ xchapavan, a’ yu’un li muyuk 
yich’oj te muk’ li mantaletike, xchi’uk a’ jlo’laej jteklumetik, 
jlo’laej sa’el lekilal, jlo’laej sjunlajal jlumaltik, a’ li te sa’sun 
chilbajil smalilanbe xch’ich’el jnaklejetik, li buch’utik sk’anik 
slekilalike, a’ no’ox vik’itik xa’i sba te stojol jk’ulejetik, jpoj 
osiletik xchi’uk li jkaxlanetik chi s-atsajesukutike, anta li’ 
xbat k’ak’al tana o to, jcha’ likestutik k’op yu’un sa’el lekilal, 
li a’ laj slikes tal stuke, a’to me altsaj batel yip li pukujil ajva-
liletik oyik tanae. 

Chib.- Mu jk’antutik li a’ bankilal jnitvanej te sa’el lekilal 
li vinik Francisco I. Madero xchi’uk muk jk’antutik te ajvalil 
te sjunlajal jlumaltik, yu’un skoj li k’u x-elan laj xa kaltutike, 
te jk’antutik ak’o lok’uk batel li j-abtel li’e. 

Oxib.- A’ k’otem te k’ontontutik k’uchal bankilal jsa’ leki-
lal li muk’ul Pascual Orozco, xcha’va’al yabat mol Francisco 
I. Madero, me mu xch’un ch-va’i komele, te jk’antutik chva’i 
komel k’uchal bankilal jsa’ lekilal li vinik Emiliano Zapatae.

Chanib.- Li Tsobol yabat Jsa’ lekilal te slumal Morelos 
ta xalbe ya’i sjunul jlumaltik: yu’un stsakik te muk’ li Plan 
yu’un San Luis Potosí, me xk’ot te pasel ech k’u x-elan ta 
xich’ alel tanae, yu’un slekilal j-ilbajinel jteklumetik, anta a’ 
chk’ot te jpojvanej un, ti bu chak’ o skuxlejik yu’une.

O’ob.- Li Tsobol yabat Jsa’ lekilal te slumal Morelose, 
muyuk xch’un lo’lael, me a’uk mukul chap k’op, a’ sk’anik 
ch-altsaj batel li k’usitik sujvaneb te xch’unel Porfirio Díaz 
xchi’uk mol Francisco I. Madero, li jteklume ech’ xa yo’nton 

te stojol j-elek’ j-ilbajinvanej viniketik xchi’uk li jlo’lavane-
jteik te xvulajan chak’ ye’ik chkoltavanik la, k’usi a’ no’ox 
me sta yabtelike, xch’ayes te yo’ntonik, chk’atajik te pukujil 
j-ibajinvanejetik. 

Vakib.- Te xa no’ox sts’akumtasel tal li un kich’ojtutik te 
muke’, chkak’tutik te a’yel yu’un li osiletik, te’tik xchi’uk li 
sat o’etik spojojik li j-elek’etik, j-elek’ osil jkaxlanetik, yak’oj-
be sba yipik te spujulik xchi’uk li ilbajinel tanae; li’e xcha’ 
och te sk’ob jnaklejetik te jteklum li yajbaltak buch’utik oy 
s-unal yu’unike, a’ li pojbilik te spukujilik li j-ibajinvanejeti-
ke, stuchoj tuchoj stuk’ik sujvanik te yak’el skotol li k’usi oy 
muyuke, anta li j-eleketik buch’utik a’ yu’unik skuyoj sbai-
ke, ch-och te chapel te jchap ko’petik, li’e s-uelal sa’el lekilale 
a’ chal buch’u xchap. 

Ukub.- Ojtikinbil ti sjunlejal jteklumetik xchi’uk skotol 
jnaklejetik, te sjulajal jlumaltik a’ yu’unik li osil bu va’ajti-
ke, yich’oj sme’nalik te ilbajinel, mok’o xut xtojob yu’unik 
li skuxlejalik, me a’uk stak’ x-abtejik te muk’tikil nail abtel, 
me a’uk stak’ sts’unulajik yu’un li oy te yok sk’ob jun cha’vo’ 
no’ox li osiletike, li te’tik xchi’uk li sat o’etike, ech’un ch-och 
te k’anel sutel, xchi’uk ak’o stojik jayibuk li k’u yepal ochem 
te sk’obik li muk’tik jk’ulejetike, yu’un li jnaklejetik te jte-
klumetik ta sjunlajal jlumaltike, ak’o staik komon osil, osi-
letik, yab naetik te jteklumetik, me osil yu’un ts’unibiletik, 
xchi’uk ak’o tojobuk skotol, ak’o lekubuk skuxlejal skotol li 
jnaklejetik te sjunul jlumaltike. 

Vaxakib.- Li jk’ulej jpoj balamiletik, li jk’ulejtik, li 
j-elek’etik buch’utik mu xk’ot te yo’ntonik li un li’e, ch-och te 
sk’ob ajvalil li k’usitik oy yu’unike, li k’u yepal juteb chkom 
te sk’obike, a’ chich’ik ak’bel li buch’utik me’onajemik te mi-
lele, li antsetik cham smalalilk te pletu xchi’uk li meonetik 
buch’utik chme’ontajik yu’un skoj li un li’e. 

Baluneb.- Yu’un xk’ot te pasel li k’usitik laj xa jkaltik 
yu’un li k’usitik oy muyuke, chk’ot te pasel tana li

mantaletik xch’a och te sk’ob li buch’utik ech o smelol yu’uni-
ke; xu’ me a’ tun te slikebal mantal, anta yak’el te iluk li 
muk’ta mol Juarez, li k’ustik oy yu’un li jch’un k’opetik, laj 
chalbik li pukujil j-elelk’etik, li ‘a buch’tik tsujvanik te bol 
inbajinel xchi’uk lo’laele.

Lajuneb.- li bankilal jsa’e lekilal te sjulajal jlumaltik, li 
buch’utik laj slikesij k’op ts’obilik yu’un mol Francisco I. Ma-
dero, yu’un spojel li Plan yu’un San Luis Potosí, li butik mu 
xa xk’ot te yo’ntonik tana li un li’e, chk’otik te jlo’lavanejetik 
te stojol li k’usitik komon sa’el te sjunajal jlumaltike, li k’u 
yepalik o li’e, a’ no’ox sk’an stojbik yo’nton jk’ulejetik,skoj 
tak’in, mu’je tojbilik, mu’je xch’amojik tak’in yu’un ak’o smi-
lik, li buch’utik sk’anik ak’o k’otuk te pasel li k’usitik laj yal 
li mol Francisco I. Maderoe. 

Buluchib.-. Li k’uyepal tak’in chtun yu’un li k’ope, chk’o 
te lajesel k’u x-elan tsakal ta Plan yu’un San Luis Potosi, 
xchi’uk li k’u x-elan mantal albil yu’un li k’op likemku’un-
tutik te sa’el lekilale, a’ ech chk’ot te pasel k’u-xelan tsakal 
te un li’e. 

Lajcheb.- K’alal xchapaj li k’op jlikesojtutik yu’un sa’el le-
kilale, xlik stsob sbaik skotol k’uyepal bankilal jnitvanejetik 
sa’el lekilal te jujun jteklum, xlik sva’anik mu bats’i ajvaliluk, 
yu’un a’ xlik ik’vanuk te tsobajel yu’un ch-och te xchapel 
smetsanel komon tsoblej, li’e a’ xlik ik’vanukuk te tsobajel 
yu’un ch-och te va’anel j-abteletik te sjunlajal jlumaltik. 

Oxlajuneb.- Li bankilal jnitvanejetik te sa’el lekilal te 
jujun jteklume, komon tsobajtik sva’anik mu bats’i ajvalil 
yu’unik te jujun slumalik, li muk’ta jnitvanej li’e, stsobvan te 
chapanel k’u x-elan chkom li yabatak ajbalile, yu’un muyuk 
buch’u xal batel bol lo’il te yilbajinel jtkelumetik, ech k’uchal 
li jchol lo’il ojtikinbil k’uchal consigna de Ambrosio 

General 
emiliano Zapata

General 
Jesús morales

Gral 
José t. ruiZ

 
francisco mendoZa

General 
o. e. montaño

Gral 
eufemio Zapata

Figueroa te ta slumal Morelos xchi’uk yantik mantaletik, li 
a’ no’ox slikesik k’op smalik ch’ich’, a’ no’ox yu’un ech xk’ot 
te yo’nton pukujil Madero xchi’uk li k’u yepal jk’ulejetik te 
joybile. 

Chanlajuneb.- Li ajvalil Madero xchi’uk li k’u yepal ya-
bat tana, xchi’uk li poko’ j-almantaletik ta sk’anik muyukuk 
xa me’nal vokolal te sjulajal jlumaltik; ak’o xa no’ox yiktaik 
komel li osiletik spojojike, a’ ech obi, xlekub batel jutuk li 
me’nal vokolal k’otem yu’unik te pasel te sjunlajal jlumatike; 
me mu xpas yu’unik echo e, chmaltalel ch’ich’el kuts’kalal-
tik te sbaik.

O’lajuneb.- Jnaklejetik: k’elavilik li skoj spukujil xchi’uk 
sk’ak’al yo’nton jun no’ox vinike, ep chmal ch’ich’, a’ li mu 
sna’ xchap li k’ope, k’elavilik, li k’u x-elan tsk’an spas yabte-
le, chilbajin sjunlajal jlumaltik, te yip tuk’etik slajes li snail 
abteletike; ech k’uchal laj kiktatutik komel kabtejebtutik 
yu’un ch-och te sk’ob ajvaliletik, tana ta jtunestutik ta stojol, 
a’ li mu xpas yu’un li k’usitik laj yalbe jteklume, anta xchi’uk 
laj slo’la li sa’ lekilal stuk laj slikestale:ma’uk no’ox jk’eloj jle-
kilaltutik, a’ jk’antutik li komon lekilale, ma’uk no’ox li k’usi 
snop jun no’ox buch’ue. 

Slumal Mejikanoetik: tsako ababtejebik xa komon kolta-
baik yu’un li un li’e anta chtojob ku’untik yutsilal Smuk’ul 
Jlumaltik. 

Sa’el lekilal xchi’uk Muk’ul mantal 
Ayala, Noviempre 28 ta 1911

General 
próculo capistrán

Coronel 
emigdio l. marmoleJo

Capitan 
manuel hernandeZ

Capitan 
Jose pineda

Capitan 
apolinar adorno

Capitan 
porfirio casareZ

Capitán 
odilón neri

Capitán 
agustín ortiZ

Capitan 
pedro valvuena 
huertero

Capitan  
margarito camacho

Capitan 
teofilo galindo

Capitán 
felipe torres

Capitán 
simon gebara

Capitan 
abelino cortes

Coronel 
pioquinto galis

Capitan 
ambrosio lópeZ

Capitan 
Jose villanueva

Capitan 
antonio gutierreZ

Capitan 
arturo pereZ

Coronel 
manuel vergara

Capitan 
catarino vergara

Capitan 2o 
serafin rivera

Coronel 
santiago aguilar

Secretario 
f. franco

Capitán 
José ma carrillo

Sjelvel svaxakibal k’ak’al yual Enero ta 1912 li zapatistaetik nitbilik 
yu’un li “El Tuerto Morales, Próculo Capistrán xchi’uk Francisco 
Mendoza, li buch’utik ochemik ta slumal Tejalpa-Acatlán, Pue.

Li zapatistaetike oy lajun vinik xcha’ vok’ te vo’, li yabat ajvalil 
o’on jtsoboje vakvinik te vo’, a’ik li lok’emiktal te 16o Cuerpo Rural.

Li zapatistaetik chamike: balunlajun vo’ k’alal yakil milbaile, chan 
vo’ milbil pojbil stuk’ik chamik, chib xcha’ vinik te vo’ jchukeletik laj 
xchukik. 

Laj jpojbe stuk’ jtak te milel li chan vo’ viniketike, a’ li laj 
xchik’ik epal nail p’olomal te ta slumal Tehuitzingo, te k’ak’ yu’unik 
snail sp’ololmal mol Margarito Garcia yu’un li mu sk’an x-ak’batik 
$100.00¢ tak’in sk’anbike. 

Li k’u yepal ak’bil li Snail Milvaneje a’ laj spas li mol bankilal 
jmilvanej Rafael Eguia Liz, li a’ laj kak’be li spatanil milel laj yich’ik 
pojbel li j-elek’etik ta xok’on lok’om k’ak’al osiletike. 

[agustín del poZo]

Capitan 
Jesus escamilla

El coronel 
Julio tapia

El coronel clotilde sosa

El capitan florentino osorio

El Capitan camerino menchaca

El capitan 1o Juan esteves

El Capitan francisco mercado

El Capitan sotero guZman

El Capitan melesio rodrígueZ

Capitan 1o gregorio garcía





[  41 ]

Xcholel smelolal yu’un nail chan un

Rubén Amador Zamora

Xcholbe smelolal li un li’e yu’un lek xa’ikbe smelolal 
li  jchan unetik te ta snail xchanob unetike. A’ pasbil 

yu’un ak’o stunes li jchanubtasvanejetik ta xchanubtasik 
tseb keremetike, a’ no’ox k’usi ta jk’antutike, ak’o sk’elik 
skotol buch’utik sk’an tsk’elike. 

Yu’un Jchan unetik 

Yochebal 

Ta komon ke’lel li ts’ib li’e yu’un ak’o yojtikinik k’usitik 
jelaven te slumal Mejiko ta vo’ne k’alal laj sts’ibaik li Plan 
de Ayalae.

f

Li Plan de Ayalae jlik un ts’ibabil jayibuk k’ak’al sjelavel 
k’alal k’ataj te ajvalil te sjunul slumal Mejiko li Francisco 
I. Madero te ta yual noviempre ta 1911. Jun abil sjelevel, li 
Maderoe laj stsob skotol jnaklejetik te sjunul jlumaltik yu’un 
ak’o stsak yabjtejebik ta stojol li Porfirio Díaz, a’ ono’ox 
ajvalil li k’ak’altik obi, te 1884 to likem stsakojtal li yabtele.

Ta 1910 Maderoe och stsal sba xchi’uk Díaz xch’a va’al 
sk’an ch-ochik te ajvalil. Li j-abteletike a’ laj yabik u’uk 
yu’un li Díaze, k’usi li Maderoe, tik’i te chukel k’alal yakil 

st’ujik ajvalile, ech’un lik yal yal te yo’nton li st’ujel ajvalil 
xchi’uk li yabtel Díaze chaltsajes xchi’uk yabtejeb. A’ te lik li 
k’op yu’un sa’el lekilale. 

Lik stsobsba epal jnaklejetik te sjunul jlumaltik k’alal 
laj ya’ik li smantal Maderoe, te kapajtik li j-osil viniketik ta 
slumal Morelos, li vo’ne xa slikelik te sk’anel sutel li yosilik 
pojbilik yu’un jk’ulejetike. Li Zapatae a’ono’ox jnitvanej uk. 

Maderoe laj yak’ ye yu’un ch-och te xchapel li spojbil 
osil j-osil viniketike, ech’un li Zapatae laj yak’be yip k’alal 
yakil slikesoj k’op te stojol Díaze.

Li k’op likem yu’un sa’el lekilal slikesoj Maderoe, laj suj li 
Porfirio Díaz ak’o stenkomel yabtel te yual mayo ta 1911. Li’e 
stenkomel jlumaltik anta te yantik uetik li’ xbate, och te abtel 
li buch’u mu a’uk bats’i ajvalile a’ to k’alal laj st’ujik bats’i 
ajvalile. Li j-osil viniketik te ta slumal Morelose, muyuk bu 
laj yikta yabtejebik a’ li muyuk bu k’ot te chapbel sk’opik 
yu’un li Maderoe, muyuk bu sutesbatik li yosil elk’anbilike. 

Li buch’u ma’uk bats’i ajvalile laj snop yu’un mu lekukuk 
la li zapatistaetike anta laj stak te milel te yok sk’ob yaj 
milvanjetak. A’ ech obi, Maderoe u’ yu’un, k’ot te ajvalil ta 
noviempre ta 1911.

f

¿K’usi laj snopik li j-osil viniketik ta slumal Morelos 
yu’un li yabtel Francisco I. Madero k’alal a’ ajvalile? Li Plan 
de Ayalae a’ jp’el stak’obil.

Yak’el iluk yu’un jchan unetik 

1. Spukel ya’yejal Plan de Ayala.
 Ta 1910 jutuk li buch’utik sna’ sk’elik un xchi’uk sna’ 

sts’ibajik li li’ te sjunlajal jlumaltike. Va’i, ¿K’uchal laj 
snaik li j-osil viniketik k’usi ts’ibabil te ta Plan de Ayala?

2. T’ujik junuk achi’ilik buch’u tsk’el li Plan de Ayalae, 
yantike a’no’ox ta xchikintaik. 

3. Uleso te avo’ntonik k’alal jun mi ep buch’u sk’elik li un 
li’e yu’un ep buch’u chak’bik ya’i. ¿K’alal mi oy k’usi 
mu xa’ikbe smelolale, mi sjak’ik xa na’ik? ¿Mi sk’elik 
sjunlajal li une, laje lik skomon lo’itaik xa na’ik li k’usitik 
laj ya’ikbe smelolale? Na’ik me ti buch’utik laj yich’ik 
k’elbel li une mu sna’ sts’ibajik. 

4. Jk’eltik tana li k’usitik ts’ibabil ta Plan de Ayalae. Te 
slikebal ts’ibe te tsakal te un, a’ yu’un li “ yalab snich’nab 
slumal Morelos li yabat jpojvanej jsa’ lekilaletike. 

5. Tsobabaik te juju tsop anta cha’ k’elik mantal jun xchi’uk 
li chibe, kitsik li butik tsakaltal li ajvalil Maderoe. ¿K’u 
x-elan snopik te stojol Madero li zapatistaetik k’alal laj 
sts’ibaik li Plan de Ayalae? ¿K’usi chalik te stojol? ¿ Li 
k’usi snopik te stojol Madero li zapatistaetike mi ech 
muyuk bu laj sjelik, mi oy bu laj sjelik? Me laj sjelik li 
k’usi snopike ¿K’uyun jel yu’unik xa na’ik? Xu’ xa pasik 
chanxuk’ kits k’u x-en chak’ iluk li’e:

Li k’usie… Li k’usie… K’usie

Li k’usi snopik te stojol 
Madero K’alal yakil 

sts’ibael li 
Plan de Ayalae.

Li k’usi snopik k’alal 
lik li k’op yu’un sa’el 

lekilae. inicio de la 
Revolución.

K’uyun li jelbatel k’usi 
snopike. 

6. Komon k’elik li ts’ib tsakal te chanxuk’ kitse anta pasik 
jun no’ox komon chanxuk’ kits te pisaron. 

7. Te juju tsop cha’ k’elik li tsatsal mantal vakib yatolale. 
Jnoptik yu’un a’ukutik li j-osil viniketik ta slumal 
Morelose: ¿K’uyun chk’ot te ko’ntonik xa na’ik li tsatsal 
mantal vakib yatolal tsakal te Plan de Ayalae?

 Lo’ilajanik te juju tsop k’u x-elan xtak’batel avu’unik 
anta t’ujik junuk buch’u xchol te alel alo’ilik yu’un li 
tsatsal mantal vakib yatolale. Xu’ xa likes alo’il ech li’e: 
“Lek chkiltutik li tsatsal mantal vakib yatolal tsakal ta 
un li’e, a’ li…” 

8. Ep te tos k’usitik tsakal ta Plan de Ayala yu’un xpas sut 
te sk’ob yosilik li j-osil viniketike. Li slikebe a’ li oyuk 
s-unal li osiltike. Me ech o li’e, li j-osil viniketike “ch-
och te sk’obik li osiletik xchi’uk li k’usitik oy yu’unike”. 
¿K’usi xa x-en li cha’ tos k’u x-elan stak’ spukik osil li 
zapatistaetike? 

Xchi’uk 
 s-unal li osile

K’u x-elan 
stak’ ta tael

9. Te komon k’u avepal tsoboloxuke ts’ibaik oxtosuk k’usi 
stu li Plan de Ayalae.

Yu’un li buch’utik Jeleven 
xa xchanunike

Yochebal 

Li k’u yepal antsviniketik mu ono’ox sna’ sk’elik un xchi’uk 
mu sna’ sts’ibajik te kaxlan k’op li te sjunlajal jlumaltike a’ 
ech’om ep. Va’i a’ juteb li buch’utik sna’ sts’ibajik xchi’uk sna’ 
sk’elik une. Va’i, ¿K’uchal k’ot te yok sk’ob j-osil viniketik ya 
na’ li Plan de Ayale?

1. Jujun xa ts’ibaik jchol cha’ choluk k’u x-elan osil balamil 
k’alal och ta ts’ibael li Plan de Ayalae. Tuneso te ats’ibik 
li lo’iletik li’e: 

Porfiriato - Plan yu’un San Luis - Yelk’anel osiletik - Re-
volución Mexicana - Francisco I. Madero – J-osil vinike-
tik  - ma’uk bats’i ajvalil - Morelos – st’ujel ajvalil  - spo-
jbel yabtejeb jzapatistaetik - Emiliano Zapata –  Sutesel 
osiletik. 

2. K’elo li lo’il a’yej li’e. 

li k’u x-elan sk’oponsbaik li Jk’uleJ YaJval 
osil xchi’uk li J-abteletik ta osiletike. 

Te slajebal batel svakibal li chalbik siglo xchi’uk ta 
slikelbatel li s-ukubale, ch’ay yu’un yosilik li jteklumetike, 
xchi’uk p’ol no’ox li jnajklejetike, a’ te jelbatel k’u snatil 
ch-amtejik te yosil jk’ulejetike. K’usie, te a’bil 1870, li 
yosilike te to ch-ak’abtik sve’elik, te xa sts’akubtasik 
xchi’uk li yabtel ch-abtejik te yosil k’ulejetike. K’alal ul 
smantal jlo’lavanej Porfirio Díaz xchi’uk li s-e´pal elk’anel 
yu’un li osiletike a’ te ochtalel li me’nale. Ta 1910, jutuk 
mu j-ololuk k’u yepal li j-osil viniketike pojbil yosilik. Li 
yabtel xchi’uk li jk’ulejetike a’ te laj stsak yip, li k’u yepal 
k’usitik chlok’talel te jteklumetike, me oy ono’oxe, a’ xa 
te skolta sba xchi’uk. 

Friedrich Katz, “El campesinado en la revolución mexicana de 
1910”, El Trimestre Político, vol. 1, núm. 4, abril de 1976, p. 119.



3. ¿K’uxun xa nai’k li tsost stu x-ojtikinaj batel li lo’il a’yej 
k’u x-elan liktalel yu’unik k’op yu’un sa’el lekilal li 
zapatistaetik te slumal Morelose?

4. Te une te tsakal tal Plan yu’un San Luis, xcholobil laj 
yich’ te muk’ Francisco I. Madero. ¿Me k’ot te yo’ntonik li 
j-osil viniketik te slumal Morelos li un spasoj Maderoe? 
Anta ¿k’usi ko’ol li Plan yu’un San Luis xchi’uk li yu’un 
Ayalae?

5. Xu’ jch’aktik te chan k’ol li Plan de Ayalae.
 Li slikeb li k’ustik tsakal tal sba atolale; li xchibal li 

k’usitik tsakal tal te xcha’ kojal k’alal to ta s-o’oval atolale; 
li yoxibal tsakal te svakibal k’alal ta sbuluch kojal atolale; 
xchi’uk xchanibal li bu tsakal tal te slajchebal ka’lal to ta 
s-o’lajunebal atolale. 

6. ¿K’usi x-elan xchol avu’un li juju chol lo’il li’e? ech k’uchal, 
li jchol slikebe, slikeb tsatsal mantal. Xu’ xich’ cholel te 
a’lel k’uchal “Xcholel slikebal li Plan de Ayalae”.

7. Te s-o’obal xchi’uk s-o’lajunebal tsatsal mantale te 
tsakal k’u x-elan li buch’utik mu xch’amatik yu’un li 
zapatisatateike, te no’ox stak’ te nopel ni xtok k’u x-elanik 
li buch’utik a’ tsakbilik te muk’ yu’un li jsa’ lekilaletike. 
¿K’u x-enik li buch’utik mu ch’ambilikuke, k’u x-elanik li 
buch’utik ich’bilik te muk’e?

8. Kitsik li butik tsakal tal poko’ lo’il mi butik tsakal 
tal buch’utik vo’ne ch’iemike. Komon k’elik xchi’uk 
achi’ilikik li butik laj akitsike. Komon lo’ilajanik te k’usi 
tstots stu te t’abel te o’ntonal li k’usitik vo’ne jeleven 
yu’un k’usitik xk’ot te pasel li’ xbat k’ak’altike. 

